
Visoki predstavnik dozvolio vradanje putnih isprava trinaestorici
policajaca

Visoki predstavnik Valentin Inzko je danas donio Odluku kojom se ponistava nalog o oduzimanju putnih isprava od
trinaestorice policajaca iz Republike Srpske protiv kojih je vodena istraga za zlo¢ine vezane za genocid u
Srebrenici.

Putne isprave u ovih trinaest slucajeva sada mogu biti vradene vlasnicima, ukoliko ne postoji neki drugi osnov za
njihovo oduzimanje.

Odluka visokog predstavnika je uslijedila nakon obavjestenja od Tuzilastva BiH da istrage vodene protiv ovih osoba
nisu dovele do prikupljanja dovoljnog broja dokaza.

Nalog visokog predstavnika o oduzimanju putnih isprava, od 10. jula 2007. godine, je imao za cilj da minimalizira
rizik od bijega ovih osoba, Sto se na osnovu ranijih iskustava pokazalo kao realna moguénost.

Sada je Ministarstvo unutrasnjih poslova Republike Srpske nadlezno da odluci da li ¢e ponistiti svoju paralelnu
odluku o suspenziji ovih trinaest osoba, koje su zadrzale pravo na platu, do okoncanja istrage.

Visoki predstavnik je 10. jula 2007. godine dao nalog za oduzimanje putnih isprava od 93 osobe protiv kojih je
Tuzilastvo BiH pokrenulo krivi¢ne istrage zbog njihove moguce umijesanosti u genocid u Srebrenici u julu 1995.
godine, ili zbog sudjelovanja u mrezi pomagaca osoba koje je Haski tribunal optuzio za ratne zlocine. Kada je
tuzilac BiH u julu 2007. godine potpisao naloge o pokretanju zvani¢ne istrage, organi vlasti Republike Srpske su, u
okviru koordinirane akcije s OHR-om, do okoncanja istrage s duznosti suspendirale 36 policajaca koji su zadrzali
pravo na platu. Istraga protiv svih ovih policajaca obuhvatala je njihovo moguce ucestvovanje u zlo¢inima u
Srebrenici.

